
Раздзел I. Краіны Еўропы і ЗША ў 1918—1939 гг.

5.  Ахарактарызуйце грамадзянскую вайну ў Іспаніі. Чаму гэта вайна набыла між-
народны характар?

6.  Прывядзіце прыклады барацьбы супраць фашызму ў Еўропе. У чым вы бачыце 
слабасць антыфашысцкага руху?

Чаму ў грамадзянскай вайне ў Іспаніі перамаглі франкісты, а не рэспубліканцы, якім, 
здавалася, дапамагаў і спачуваў увесь свет?

§ 6. Міжнародныя адносіны ў 1930-х гг.

1. Калі і з якой мэтай стваралася Ліга Нацый? 2. Чаму ў Германіі былі моцныя рэваншысцкія 
настроі?

Хісткі мір Версальска-Вашынгтонскай сістэмы быў канчаткова разбураны 
ў  1930-я гг. пад уздзеяннем рэзкага абвастрэння міжнародных супярэчнасцяў у вы-
ніку сусветнага эканамічнага крызісу 1929—1933 гг.

Крызіс і крах Версальска-Вашынгтонскай сістэмы. Перагляд Версальскага дагаво-
ра Германія распачала яшчэ перад прыходам фашыстаў да ўлады. Спачатку яна дамаг-
лася ад заходніх дзяржаў згоды на спыненне выплаты рэпарацый, а ў 1932 г. вырвала 
ў іх прызнанне прынцыпу «роўнасці ва ўзбраеннях».

Першым крокам гітлераўскага рэжыму на міжнароднай арэне быў выхад Германіі 
з Лігі Нацый у 1933 г. Затым пачалася мадэрнізацыя яе ўзброеных сіл. У 1935 г. уводзі-
лася ўсеагульная вайсковая павіннасць, быў прыняты сакрэтны закон «Аб абароне 
імперыі». Згодна з ім эканоміка краіны ставілася на службу ваенным інтарэсам.

Франсіска Франка Баамондэ (1892—1975) —  дык-
татар Іспаніі. Служыў у Марока, дзе зарабіў рэпута-
цыю добрага афіцэра. Стаў у 23 гады самым мала-

дым маёрам іспанскай арміі, а затым самым маладым гене-
ралам. У 1936 г. узначаліў ваенна-фашысцкі мяцеж супраць 
Іспанскай рэспублікі, які перарос у  грамадзянскую вайну. 
У  1939 г. абвешчаны пажыццёвым каўдыльё іспанскай 
дзяржавы. Адначасова заняў пасты правадыра Іспанскай 
фалангі, старшыні Савета Міністраў і галоўнакамандуюча-
га ўсімі ўзброенымі сіламі. Падчас Другой сусветнай вайны 
Іспанія засталася ў  ліку дзяржаў, што не ваявалі. Ня-
гледзячы на ціск Берліна, дыктатар адмовіўся абвясціць 
вайну Савецкаму Саюзу, абмежаваўшыся адпраўкай «бла-
кітнай дывізіі» (больш за 18 тыс. добраахвотнікаў) на Усход-
ні фронт.

Важнай мэтай фашысцкага рэжыму стала рэалізацыя ідэалогіі пангерманізму. Яна 
мела на мэце ўз’яднанне ўсіх германамоўных народаў, а затым заваяванне для аб’яд-
нанай нямецкай нацыі «жыццёвай прасторы».

Далучэнне да Германіі тэрыторый, населеных немцамі, пачалося ў 1935 г. Першай 
на падставе рэферэндуму была далучана Саарская вобласць, якая знаходзілася фактыч-
на пад кіраваннем Францыі. У 1936 г. нямецкія войскі занялі Рэйнскую дэмілітарыза-
ваную зону.

Такім чынам, Германія фактычна дамаглася адмены ўмоў Версальскага дагавора. 
У Еўропе пачаў разгарацца ачаг будучай вайны.

Агрэсіўная палітыка фашысцкіх дзяржаў. Фашысцкая Італія таксама імкнулася 
рэалізаваць свае захопніцкія планы. У1936 г. яна акупавала Эфіопію. Пасля гэтага 
Італія была абвешчана імперыяй.

У лютым 1938 г. Германія ўзмацніла ціск на Аўстрыю, запатрабаваўшы пры-
значыць кіраўніком аўстрыйскага ўрада нацыянал-сацыяліста. Было пастаўлена 
пытанне аб далучэнні —  аншлюсе Аўстрыі да Германіі. З гэтай мэтай на 13 сакавіка 
ўлады прызначылі рэферэндум. Аднак у ноч на 12 сакавіка 1938 г. 300-тысячная 
нямецкая армія ўвайшла на тэрыторыю Аўстрыі. На рэферэндуме ў красавіку 1938 г. 
больш за 99 % аўстрыйцаў адобрылі аншлюс.

Рэалізацыю сваіх паназіяцкіх планаў экспансіі на Далёкім Усходзе распача-
ла Японія. У 1931—1932 гг. яна акупавала частку кітайскай тэрыторыі —  Мань-
чжурыю. Тут японцы стварылі дзяржаву Маньчжоу-го. Гэта марыянетачная дзяр-
жава была ператворана ў плацдарм для пашырэння вайны ў Кітаі і падрыхтоўкі 
нападу на СССР з мэтай завалодання яго тэрыторыяй на ўсход ад возера Байкал. 
У 1933 г. Японія выйшла з Лігі Нацый. У ліпені 1937 г. яна пачала вялікую вайну 
супраць Кітая, захапіўшы яго цэнт-
ральныя правінцыі. Такім чынам, ва 
Усходняй Азіі таксама ўзнік ачаг вай-
ны.

Фарміраванне блока агрэсіўных 
дзяржаў. Агульная ідэалогія і агрэсіў-
ная знешняя палітыка стваралі перад-
умовы для збліжэння Германіі, Італіі 
і Японіі. 25 кастрычніка 1936 г. паміж 
Германіяй і Італіяй быў заключаны да-
гавор аб супрацоўніцтве. Абодва бакі 
абавязваліся каардынаваць свае знеш-
непалітычныя дзеянні. Так аформіўся 
ваенна-палітычны саюз, які атрымаў 
назву «вось Берлін — Рым».

Жыхары Зальцбурга (Аўстрыя)  
вітаюць германскія войскі. Сакавік 1938 г.

25 лістапада 1936 г. у Берліне Германія і Японія падпісалі Антыкамінтэрнаўскі 
пакт. У выпадку вайны з СССР аднаго з бакоў іншы абавязваўся прытрымлівацца 
ўзгодненай палітыкі і садзейнічаць саюзніку. Праз год да Антыкамінтэрнаўскага пак-
та далучылася Італія.

22 мая 1939 г. Германія і Італія заключылі дагавор аб саюзе і сяброўстве, вядомы 
як «Стальны пакт». Японія да яго не далучылася. Ваенна-палітычны саюз трох агрэ-
сіўных дзяржаў —  «вось (трохкутнік) Берлін —  Рым —  Токіа» —  аформіўся толькі 
пасля падпісання імі Траістага пакта ў верасні 1940 г.

Мюнхенская канферэнцыя. Якую ж палітыку ў гэтых умовах праводзілі Францыя 
і Вялікабрытанія? Іх знешняя палітыка ў другой палове 1930-х гг. атрымала назву 
палітыкі «прымірэння» агрэсара. Найвышэйшай яе мэтай публічна абвяшчалася пад-
трыманне міру любым коштам. Насамрэч жа Захад спадзяваўся накіраваць нямецкую 
агрэсію на ўсход, супраць Савецкага Саюза.

Асабліва яскрава палітыка «прымірэння» агрэсара выявілася ў сувязі з так званым 
Судэцкім крызісам. У 1938 г. Германія выказала прэтэнзіі на Судэцкую вобласць 
Чэхаславакіі, у якой немцы складалі палову насельніцтва. Урады Англіі і Францыі 
і гэтым разам пайшлі на саступкі агрэсару. 19 верасня 1938 г. яны ўручылі Чэхаслава-
кіі ўльтыматум, у адпаведнасці з якім яна павінна была перадаць гэтую вобласць Гер-
маніі. Узамен Чэхаславакіі абяцалася «гарантыя» яе новых межаў.

Для канчатковага вырашэння пытання 29 верасня 1938 г. А. Гітлер, Б. Мусалі-
ні, брытанскі прэм’ер-міністр Н. Чэмберлен і французскі прэм’ер-міністр Э. Дала-
дзье пры ўхваленні ЗША сабраліся на канферэнцыю ў Мюнхене. 30 верасня 1938 г. 
тут было падпісана пагадненне, якое канчаткова растаптала Версальскі дагавор. 
Мюнхенскае пагадненне прадпісвала Чэхаславакіі на працягу 10 дзён перадаць Гер-

маніі Судэцкую вобласць. Далучэнне 
Судэт стала ўсяго толькі прэлюдыяй да 
акупацыі нямецкімі войскамі ўсёй Чэ-
хаславакіі.

Праблема стварэння сістэмы калек-
тыўнай бяспекі ў Еўропе. Эканамічны 
рост і ўзмацненне Германіі вымусілі 
Францыю ў лістападзе 1932 г. заклю-
чыць з СССР дагавор аб ненападзе. Не-
ўзабаве савецкае кіраўніцтва прапанава-
ла Францыі заключыць дамову аб уза-
емнай дапамозе з удзелам іншых 
 еўрапейскіх краін. З гэтай мэтай быў 
выпрацаваны праект так званага Усход-
няга пакта аб стварэнні сістэмы калек-
тыўнай бяспекі ў Еўропе. Аднак Герма-

Падчас падпісання Мюнхенскага пагаднення. Злева 
направа: Н. Чэмберлен, Э. Даладзье, А. Гітлер, 

Б. Мусаліні. 30 верасня 1938 г.

нія,  Польшча і іншыя краіны адмовіліся 
ад заключэння гэтага дагавора.

Тым не менш у маі 1935 г. у Пары-
жы быў заключаны дагавор аб узаемнай 
дапамозе паміж СССР і Францыяй. 
 Услед за гэтым адбылося падпісанне 
дамовы аб узаемадапамозе з Чэхаслава-
кіяй. Далейшага развіцця гэта станоўчая 
тэндэнцыя так і не атрымала з прычыны 
палітыкі «прымірэння» агрэсара, якую 
праводзілі заходнія дзяржавы.

Пераканаўшыся ў патуранні Вялі-
кабрытаніі і Францыі, А. Гітлер зрабіў 
чарговы крок на шляху да поўнай лікві-
дацыі чэхаславацкай дзяржавы. Насу-
перак Мюнхенскаму пагадненню 15 са-
кавіка 1939 г. германскія войскі без 
усякага супраціву ўвайшлі ў Прагу і аку-
павалі ўсю Чэхію. Урады Англіі і Фран-
цыі фактычна не выказалі ніякай пазіцыі ў дачыненні дзеянняў агрэсара. Толькі СССР 
быў гатовы аказаць ваенную дапамогу Чэхаславакіі, але яго пра гэта не прасілі. Венг-
рыя і Польшча, скарыстаўшыся сітуацыяй, пашырылі свае тэрыторыі за кошт пры-
гранічных раёнаў Чэхаславакіі.

У красавіку 1939 г. савецкі ўрад яшчэ раз выступіў з прапановай заключыць да-
гавор аб узаемнай дапамозе паміж трыма дзяржавамі: СССР, Англіяй і Францыяй. 
Толь кі ў канцы мая заходнія дзяржавы далі згоду на вядзенне перамоў. Распачатыя 
ў Мас кве англа-франка-савецкія перамовы праходзілі ў атмасферы ўзаемнага неда-
веру. Акрамя таго, прадстаўнікі заходніх дзяржаў, як высветлілася, не мелі паўнамоц-
тваў для заключэння пагаднення. Гэтым жа летам Вялікабрытанія распачала перамо-
вы з Германіяй аб наладжванні шырокага супрацоўніцтва. Адначасова пачаліся таем-
ныя савецка-германскія перамовы. У выніку апошняя магчымасць выратаваць свет 
ад вайны была страчана.

Германа-савецкі дагавор аб ненападзе. 23 жніўня 1939 г. у Маскве паміж СССР 
і Германіяй быў падпісаны Дагавор аб ненападзе тэрмінам на 10 гадоў, а праз месяц —  
Дагавор аб дружбе і мяжы. Сакрэтны дадатковы пратакол да Дагавора аб ненападзе 
прадугледжваў размежаванне сфер інтарэсаў паміж бакамі ў выпадку «тэрытарыяль-
на-палітычнага пераўладкавання» Усходняй Еўропы. «Сферай інтарэсаў» Германіі 
прызнаваліся Заходняя і Цэнтральная Польшча, Літва, а СССР —  тэрыторыі, якіх 
Расія пазбавілася ў гады Першай сусветнай вайны: Заходняя Беларусь і Заходняя 
Украіна, што адышлі Польшчы, Латвія, Эстонія, Фінляндыя, Бесарабія.

Н. Чэмберлен пасля падпісання Мюнхенскага 
пагаднення. Лондан. 30 верасня 1938 г. Вярнуўшыся 

ў Лондан, прэм’ер-міністр запэўніў брытанцаў ля 
трапа самалёта: «Я прынёс мір нашаму пакаленню»

Для Германіі гэтыя дамоўленасці выклю-
чалі верагоднасць уступлення СССР у вайну 
на баку Польшчы. Для СССР іх значэнне за-
ключалася ў тым, што ён выйграваў час для 
падрыхтоўкі да вайны з Германіяй.

Такім чынам, дагавор аб ненападзе змя-
ніў прыярытэты А. Гітлера ў дачыненні будучай вайны. Ён прыняў рашэнне «спа-
чатку разбіць Захад, а потым, пасля яго паражэння, павярнуцца супраць Савец-
кага Саюза з усімі назапашанымі сіламі». Палітычная стратэгія Брытаніі і ЗША, 
якія разлічвалі падштурхнуць фюрара да далейшай экспансіі на ўсход, праваліла-
ся. Краіны Захаду сталі ахвярамі ўласнай палітыкі «прымірэння» і заахвочвання 
агрэсара.

1.  Дзе сфарміраваліся ачагі ваеннай напружанасці ў 1930-я гг.? Чым тлума-
чыцца іх з’яўленне? Складзіце сінхранічную табліцу «Ачагі ваеннай напру-
жанасці».

2.  Якія спробы зрабіў СССР для стварэння сістэмы калектыўнай бяспекі? Чаму, 
нягледзячы на тое што ўсе краіны быццам бы імкнуліся пазбегнуць вайны, такая 
сістэма так і не была створана?

3.  Прывядзіце прыклады палітыкі «прымірэння» агрэсара. Дайце ёй ацэнку.
4.  Апішыце працэс фарміравання блока агрэсіўных дзяржаў. Складзіце адпавед-

ную  схему.
5.  Растлумачце, чаму падпісанне Мюнхенскага дагавора часта называюць «Мюн-

хенскай змовай». Чаму гэта пагадненне, заключанае з мэтай прадухілення вай-
ны, насамрэч не спыніла яе?

6.  Што мела на мэце Германія, заключаючы Дагавор аб ненападзе з СССР?

Наколькі эфектыўнай была дзейнасць Лігі Нацый, звязаная з гарантаваннем міжна-
роднай бяспекі?

§ 7. Краіны Цэнтральнай і Паўднёва-Усходняй Еўропы
1. Калі была ўтворана АўстраВенгерская імперыя? Якія народы ў яе ўваходзілі? 2. Ці існа
вала суверэнная Польшча ў XIX —  пачатку ХХ ст.?

Найважнейшым наступствам Першай сусветнай вайны стала ўтварэнне новых 
дзяржаў на рэштках Аўстра-Венгерскай і Расійскай імперый.

Утварэнне незалежных дзяржаў. Увосень 1918 г. у Аўстра-Венгерскай імперыі 
адбыліся буржуазна-дэмакратычныя рэвалюцыі. Аўстрыя і Венгрыя былі абвешчаны 
рэспублікамі. Двухадзіная аўстра-венгерская манархія спыніла сваё існаванне.

Высветліце, як падпісанне германаса
вецкага дагавора аб ненападзе паўп
лывала на стаўленне Японіі да Германіі 
і СССР.

